
ANOTATSIYA 
 

Maqolada oliy ta’lim tizimida raqobatbardosh kad rlarni tayyorlashda grafik fanlarni oʻrni, 
vazifalari hamda loyihalash ishlarini bajarishdagi zaruriyati keltirilgan. Talabalarda grafik 
kompetentsiyalarni rivojlantirishning intensiv usullari xaqida tavisiya, takliflar berilgan. 
 
 

Kalit so‘zlar: darajali grafik topshiriq, koʻrgazmalilik, virtual detal modellarini yaratish, plakatlar 
tayyorlash, tarqatma material, multimediali dars ishlanmalari, videodars. 
 

 
KIRISH 

Zamonaviy dunyoning innovatsiyalariga moslashish, doimiy yangilanuvchi 
jamiyat hayotiga yosh avlodni tayyorlash va uni zamon talablariga muvofiq 
takomillashtirish jarayonlarida faol ishtirok etish qobiliyatini rivojlantirish oliy ta’lim 
muassasasi pedagogining muhim kasbiy vazifasi hisoblanadi. Kreativlik ta’lim jarayonini 
tashkillashtirishni o‘zida mujassamlashtirib, kreativ ta’lim jarayonini qurish, ta’lim 
texnologiyalaridan ijodiy salohiyatni rivojlantirish, turli uslublar, bilim va ko‘nikmalar 
muvozanatini rivojlantirishni o‘z ichiga oladi. Kreativlikning mohiyati - intellekt 
insonning aqliy salohiyati bo‘lsa, kreativlik ana shu aqliy salohiyatni maqsadga 
yo‘naltirilgan tarzda erkin ishlata olish qobiliyati hisoblanadi.  

Raqobatbardosh kadrlarni tayyorlashda ularning kasbiy kompetentsiyachlarining 
muhim komponentlaridan biri sifatida texnika fanlarini mukammal oʻzlashtirilishini 
tahminlash zarur. Texnika fanlarini oʻzlashtirishda grafik fanlarni oʻzlashtirish muhim, 
yani “Chizma geometriya va muhandislik grafikasi” fanini oʻqitish lozim. Chizma 
geometriya va muhandislik grafikasi” fanidan koʻrgazmali materiallarini zamonaviy 
koʻrinishda yaratish uchun berilgan kompyuter dasturlaridan foydalanish mumkin. 
Talabalarning fazoviy tasavvurini rivojlantirish koʻrgazmalilik darajasiga bevosita bogʻliq. 
Koʻrgazmalilik darajasi yuqori boʻlsa, talabalarning fan boʻyicha oʻzlashtirayotgan bilimi 
samarali boʻladi.  

Virtual detal modellarini yaratishda AutoCAD, Compas, 3ds Max dasturlaridan 
foydalanish mumkin. Chunki bu dasturlar aynan kompyuterda virutal modellashtirish 
ishlari uchun moʻljallangan. “CHizma geometriya va muhandislik grafikasi” fani 
oʻqituvchilari uchun, asosan AutoCAD dasturida yaratish tavsiya etiladi. Birinchidan, 
AutoCAD dasturi xalqaro standartlarga moslashtirilgan boʻlib, oʻqituvchi uchun har 
tomonlama qulaylik yaratadi. Ikkinchidan, bu dastur aynan chizma geometriya va 

muhandislik grafikasi qonun-qoidalari asosida ishlash uchun moʻljallangan. Yaratilgan 
virtual detal modelini koʻrgazmalilik darajasini, yahni dizayn jihatdan Autodesk Inventor 
Fusion dastur imkoniyatlari keng berilgan boʻlib, unda detalga material va rang berish 
AutoCAD grafik dasturiga nisbatan anchagina qulay.  

Autodesk Inventor Fusion dasturida virtual detalg’ modellariga ishlov berishda har 
tomonlama afzalliklari mavjud boʻlib, foydalanuvchi uchun qiziqarli va tushunarli 
boʻlishida katta yordam beradi. Plakatlar tayyorlash uchun MS Word, PhotoShop, 
CorelDraw dasturlaridan foydalanish mumkin. Chizma geometriya va muhandislik 
grafikasi fani oʻqituvchilari MS Word va PhotoShop dasturlari imkoniyatlaridan 
foydalanishi tavsiya etiladi. Matnlarni MS Word dasturi yordamida kiritish va unga dizayn 
berish oʻqituvchilar uchun qulay hisoblanadi. PhotoShop dasturida tasvirlarni qayta 
ishlash va dizayn berish imkoniyatlariga ega. Tarqatma material tayyorlashda MS Word, 
AutoCAD, Paint NET dasturlaridan foydalanish mumkin.  

Bu dasturlar yordamida oʻqituvchilar tarqatma material uchun kerakli boʻlgan 
matn, grafik topshiriq va chizmalarni dizayni, sifatini zamon talabi asosida tayyorlash 
imkoniyatlari mavjud. Multimediali dars ishlanmalari tayyorlashda MS PowerPoint, 
AutoCAD, Snagit dasturlari yordamida yaratish mumkin. MS PowerPoint dasturi chizma 
geometriya va muhandislik grafikasi fanidagi turli xil chizmalar va topshiriqlarni 
animatsiyali koʻrinishga oʻtkazish uchun eng qulay dasturlar turkumiga kiradi. AutoCAD 
dasturida sirtlarni oʻzaro kesishishi, detal modellarini yaratish va ularni turli tomonlardan 
koʻrish, qirqim berish, rang berish va hokazolarni bajarishda yordam beradi. Snagit 
dasturi esa kompyuter ekranida bajarilayotgan jarayonlarni video shaklga oʻtkazishga 
moʻljallangan.  

AutoCAD grafik dasturida bajarilayotgan barcha amallarni Snagit dasturi 
yordamida video shaklda saqlash va uni ta’lim jarayonining barcha turlarida keng 
foydalanish natijasida talabalarning oʻzlashtirish koʻrsatkichlarini birmuncha yuqori 
darajalar bilan belgilash mumkin. Bundan tashqari animasion video rolik koʻrinishidagi 
qurilish binolari inshotalari, texnikaga oid mexanizmlarni virtual modellarini yaratishda 
Lumion dasturidan foydalanish mumkin. Bugungi kunda elektron kitob, oʻquv 
qoʻllanma, uslubiy koʻrsatma va shu kabilar mavjud. Ular asosan verbal (matn) 
koʻrinishda boʻlib, foydalanuvchilar uchun axborot manbai sifatida xizmat qilmoqda. 
Chizma geometriya va muhandislik grafikasi fani boʻyicha multimediali elektron kitob 
yaratish zaruriyati paydo boʻldi. Bunda fan mavzular boʻyicha nazariy mahlumotlarni 
oʻrganishi undagi grafik chizmalarni animatsion tarzida koʻrishi natijasida talabalarda 
aniq tasavvur hosil boʻladi.  

Shuning asosida grafik topshiriqlarni bajarish jarayonida shu bilimlarga tayanib 
topshiriqlarni toʻgʻri bajarishga erishish mumkin. Agarda grafik topshiriqni bajarish 
jarayonida muammoga duch kelinsa, multimediali elektron kitobning topshiriqlar 
toʻplami boʻlimidagi mavzular boʻyicha yechish namunalaridan foydalanishi mumkin. 
Buning afzalligi shundaki, bajarilish ketma-ketligida muammoga duch kelganda, 
orqaga qaytarish orqali aniq tushunchaga ega boʻlishi mumkin. Elektron darslik barcha 
oʻquv jarayonining didaktik tsikli: nazariy mahlumotlar, masalalarni yechish ketma-
ketliklarini animatsion koʻrinishda boʻlishi, ta’lim jarayonida foydalanishi, olingan bilim 
darajasini nazorat qilish hamda mahlumotlarni qidirish tizimining mavjudligi kabi 
koʻrsatkichlariga koʻra boshqa darsliklardan ajralib turadi. Rangli kompyuter 

animatsiyasidan foydalanish, yuqori sifatli grafika, videofragmentlar, sxemalar, 
formulalar, oʻrganilayotgan predmet mavzulari ketma ket taqdimot koʻrinishida 
gavdalanishi yoki tarmoqlanuvchi dinamik zanjir shaklida bogʻlanganligi, kerakli 
mahlumotlarni ajratib olish va taqdim etish jarayonlarini boshqarish imkoniyatlarini 
yaratadi. 
 
 
XULOSA 

Tadqiqotlar va kuzatishlar shuni koʻrsatdiki, aksariyat talabalarning grafik 
topshiriqlarni bajarishida yoʻl qoʻyayotgan xatoliklari bir xil. Bu talabalarda fazoviy 
tasavvurni yetarli darajada rivojlanmaganligini koʻrsatadi. Bu muammoning maqbul 
yechimi kompyuterlashtirilgan oʻqitish tizimini tashkil etishdir. Yahni talabalar fazoviy 
tasavvurini rivojlantirish uchun imitatsion model orqali mavjud muammoni bartaraf 
etishdir. Bundan tashqari talabalar fazoviy tasavvurini rivojlantirishdagi imitatsion 
model rangli kompyuter grafikasi, animatsion ketma-ketlik, bajariladigan topshiriqlar 
fan qonun qoidalari asosida bosqichma-bosqich bajarilishi kabi talablarni oʻz ichiga 
olishi zarur. Imitatsion modelni ta’lim jarayoniga qoʻllash natijasida fan oʻqituvchisi 
talabalarga berilayotgan grafik topshiriqlarni oʻzlashtirilishi nazorat qilish imkoniyati 
yaratiladi. Bundan tashqari talaba olayotgan bilimlarini samarali oʻzlashtirish, 
mustaxkamlash, qoʻllay olish koʻnikmalariga ega boʻladi. 

